PARTICIPACION E CREATIVIDADE NAS FESTAS CONVOCADAS
POLA ASOCIACION CULTURAL XERMOLOS

Alfonso Blanco Torrado
Asociacion Cultural Xermolos (Guitiriz)

Dende a sta orixe a Asociacion Xermolos atopou nas festas
unha canle para a sua creatividade e desenvolvemento como colec-
tivo cultural, por unha banda a cultura é memoria que finca as suas
raices na identidade como pobo e as festas axudaron a enxergar e
a manter vivo e dinamico este xeito de facer pobo. Pero, por outra
banda, tamén fomos constatando que as festas como a cultura axu-
dan a facer un mundo mais habitable e mais fermoso porque este
estoupido de vida, de comunicacion sen paliativos nin reduccions
aleatorias que adoita ser unha festa é unha plataforma para unha
convivencia tolerante e respectuosa con tddolos xeitos de vida: o
comparieirismo, unhas relacions cordiais, cargadas de ledicia e de
bo animo..., son o necesario para crear un futuro de liberdade.

E verdade que fomos parindo festas novas, de acordo cos
tempos, como o Festival de Pardinas que nés apelidamos FEIRA E
FESTA DA MUSICA E DA ARTE, porque tédalas festas e festivais
tefien a sua propia identidade, mais o noso primeiro obxectivo foi
recupera-las festas tradicionais ou estacionais que cunha historia
milenaria seguen a harmoniza-las xentes e os pobos entre si, pero
tamén coa natureza e as fases propias da vida: o Nadal, o Entroido,
a Pascua, o San Xodn, etc. Estas festas abrollan da natureza como
as herbas do San Xoan ou a flor da Pascua..., e non se sabe se son
0 corpo e o espirito os que respiran mellor con este ritmo natural
e necesitan destes cambios estacionais ou irrupcions de tempos e
ciclos festivos alternando co traballo, ou polo menos co crecemen-
to e xermolar das outras criaturas, ou se son o sol e a lua os que en
realidade van marcandonos este calendario ludico.

Mesmo as sementeiras e recolleitas desde os primeiros
labregos neoliticos foron reguladas polas festas puntuais de cada
tempo estacional, por iso polo solsticio de veran, agora tamén San

Xoan, no que se festexa 6 sol para que non esmoreza, escoitamos
esta cantiga popular:

Eu non quero ver tristeza,
quero o sol 4 mifia beira;

onda a sombra o pan non crece
nin da rosas a roseira.

Tamén hoxe cuns calendarios mais regulados pola produc-
cion, compre facer festa para liberarnos do traballo cotian, das
ansias e da monotonia, pero facer festa obriga a ser actores, prota-
gonistas, e non so espectadores ou consumidores de algo que estan
a vendernos sen contar coa nosa iniciativa, lonxe da vontade de
entregarnos a esa paixon liberadora que son as festas.

Pero como en todolos procesos vitais compre implicar moito
mais 6s e as humanas neste decorrer da natureza para non alienar-
nos, e aqui radica unha das tarefas dunha asociacion cultural, propi-
ciar materiais e apoios para unha maior participacion dos vecifios
nestes acontecementos. Nunha sociedade tan masificada e tan con-
sumista tamén hai que educa-los cidadans e as cidadas para vivir e
participar das actividades ludicas dun xeito persoal e creativo, agora
que parte da poboacién ten e vai ter moito mais tempo libre, para
que, por exemplo, os xubilados poidan gozar do seu xubileo...

Xermolos esta a traballar nesta lina e convida a vivi-lo
Nadal, o Entroido, o San Xoan, dun xeito mais intenso pofiendo en
x0go a toda a persoa, a todalas idades e colectivos. Estamos a facer
un esforzo para que as festas non s6 sexan un espectaculo pasivo,
senon unha experiencia activa e participativa que libere a toda a
persoa desde o seu protagonismo no feito ludico.

A SIMBIOSE DE TRADICION E MODERNIDADE

Como animadores culturais temos difundido a nivel popu-
lar "Revistas Xermolos" dedicadas a explica-lo sentido simbdélico
das festas estacionais, que é o que aglutina e estimula 6 grupo para
non perde-la stia presencia dindmica nelas, centrandonos nas espe-

cificidades e no celme significativo de cada celebracion, por exem-
plo, dos elementos orixinarios da auga e do lume no San Xoan,
para que os festeiros as vivan mais intensamente, coniecendo a sia
forza xeradora de vida e relacions cordiais.

Asi a celebracion do Nadal danos pé a ser un auxiliar para
que a ilusion dos mais pequenos da comunidade coa tipica
Cabalgata de Reis non se esborralle nun furacan consumista que os
leve por diante. Os nenos son os protagonistas e buscase denoda-
damente a sua participacion... Con tempo de antelacion avisase do
acontecemento: fanse grupos de traballo para a musica, panxoli-
nas, vestiario, etc., e ténense representado oficios: muifieiros, ces-
teiros, fiadoras..., mesmo con traxes tipicos, como antidoto a unha
publicidade dos medios e a unhas familias que adoitan falar dos
"reis" con demasiada présa.

A cabalgata de Xermolos leva sempre consigo:

— que a comitiva sexa recibida con concertos de musica de

Nadal de grupos de nenos nos colexios de Guitiriz e
Parga, nos que os mais pequenos mostran a toda a
comunidade en que estdn medrando a sua arte e creati-
vidade. Esta festa é un sinal do cordial intercambio que
supon ser agasallados polos maiores con regalos e os
nenos e nenas, a cambio, deléitannos coas stas repre-
sentacions;

— a recuperacion do patrimonio, que é unha das teimas
desta Asociacion. Asi montamo-lo Portal Vivente en
Parga e a representacion dos oficios, nos cubertos de
pedra da feira para recuperalos e dignificalos. Os que
participan nesta representacion do Nadal saben que
estan a beneficiarse do traballo e da arte das xeracions
anteriores que 0s construiron e os conservaron;

— mesmo creamos un equipo de investigacion e de reco-
lleita de "cantares de reis", panxolinas, "aninovos", que
nesta festa cantan os reis por algunhas das aldeas, recu-
perando un costume que xa estaba perdido...

— neste dia xantamos xuntos tddolos que colaboramos

nesta festa.

No Entroido canalizamo-la participacion do pobo nunha
festa con tanta carga social, mesmo loitando contra o consumismo
e a "apropiacion" das festas por parte dos grandes almacéns, pro-
vocando a creatividade dos individuos e dos grupos e levando o
Entroido 4 raa. Buscamo-la participacion colectiva a través da crea-
cién de grupos ou obradoiros de parroquias, cursos de ensino, aso-
ciacions, etc., que xa levan anos facendo comparsas e logo partici-
pando o martes, festa local, na queima do Entroido... A Asociacion
agasalla con cestas de productos tipicos deste tempo 6s que ofre-
cen mellor musica ou mais humor, orixinalidade ou creatividade,
que son aproveitadas polos grupos para faceren ceas e xantares que
seguen a crear mais union e comunon e tamén a facer festa. Nos
meses anteriores hai grupos de xente que achegan as stas capaci-
dades para face-lo mellor sermon do Entroido, a critica mais
retranqueira, traxes, musica, 0os materiais da comparsa...

A FEIRA E FESTA DA MUSICA E DA ARTE

Esta festa xorde hai 23 anos como unha necesidade e unha
arela, sobre todo da mocidade, que queria unha festa desenada e
feita por eles e que recuperase a musica de raices, en concreto o
folk, tan esquecido naquel momento. Tampouco foi unha creacion
dende a nada, Xermolos aproveitou unha festa ou verbena que xa
tina anos nun lugar pequeno como é o Balneario de Pardinas para
convertela nunha festa tradicional, participativa, galega, de meren-
das adobadas coa musica do pais. A iniciativa foi tan ben acollida
que hoxe ¢ un dos grandes festivais de Galicia.

E a mocidade a que segue a tirar por este festival; son meses
de traballo: organizar, buscar grupos, loitar por un apoio economi-
co (nunca chegan os cartos e tampouco hai subvencions...), montar
e desmontar, facer respecta-la natureza que nos acolle nas carballei-
ras do Balneario, ter que aguantar durante todo o ano as ameazas de
xente que non tolera a visita de mozos doutras culturas ou "tri-
bos"... Este festival é froito do compromiso profundo de varias

xeracions de mozas e mozos que se van sucedendo co afan de ache-
gar a toda a xente do seu contorno: a cultura, as artes, a artesania,
os libros e os seus autores.

E unha festa en que o esforzo e a tensién do grupo demitur-
go rebenta e multiplicase en mais festa para eles e para miles de per-
soas, sobre todo para a xuventude. En cada edicion recréase un
tempo novo, sorprendente, que chega a transformar coa sta ener-
xia ladica 6s que se mergullan nel, porque é tal a forza emerxente
neste Festival que hai persoas que non son capaces de deixarse
arrastrar por esta novidade, non fan nada ali, son simples especta-
dores que s6 buscan o conto e a anécdota, non chegan a ser prota-
gonistas... Son os detractores que miran de esguello a expresion
sincera e espontanea dunha festa que sempre trastorna o que
algtins chaman a normalidade. Este xeito de facer festa desde a
mocidade e as artes convértese cada ano nunha ruptura total co
cotian, co de sempre, e que obriga a tomar partido a prol ou en
contra da festa; un festival das artes non comunga coa indiferencia,
coa rutina ou coa mediocridade.

Se facemos repaso dos grupos musicais que pasaron nas 23
edicions do Festival de Pardinas, descubrimos que esta comarca
rural puido participar da musica de Galicia e de fora, moitas veces
antes cos habitantes de grandes cidades..., gracias a unha mocida-
de que esta a funcionar como unha vangarda cultural e artistica
nesta sociedade concreta.

Este grupo de xente nova, a diferencia doutros festivais, xa
coniece por experiencia que ten que sair adiante sen subvencions,
por iso vai medrando en imaxinacién e ideas para descubrir en
cada edicion algunha novidade que axude a crear mais estimulos
para que a festa siga medrando. Asi, foron os primeiros, en cola-
boracién coa Asociacion de Gaiteiros, en crear unha Mostra de
Artesans de Instrumentos de Musica Tradicional, que xa vai pola
décima edicion.

A diferencia das diversions das fins de semana e mesmo
doutros festivais en que hai que pagar unha entrada ou unha con-
sumicioén e as que tamén asisten estes mozos, esta festa s6 obriga a

meterse de cheo nela e deixarse levar polo estoupido dos sentidos:
o arrecendo das arbores e das flores pero tamén da gastronomia, o
son da musica, a luz, as cores e as formas das exposicions de artes
plasticas, o tacto dos libros e dos traballos de artesania...

Pardinas tampouco ¢ unha das moitas festas gastronémicas
con intencion comercial e de publicidade, é unha ofrenda a vida
desde o gozo da cultura e das artes, por iso multiplicase en moitos
espacios ludicos:

— Mostra de artesania.

— Mostra de artesans de instrumentos de musica tradicional.

— Exposicions de pintura, escultura, fotografia, ceramica, etc.

— Mostras de libros e discos.

— Exposicion de debuxo infantil.

— Publicacion dunha revista monografica sobre este evento.

— Concerto de coral na igrexa.

— Festa de merendas.

— Mostra de danzas, etc.

Pero sobre todo Pardinas é musica durante dous dias coas
stas noites. E un exemplo de como un sector da poboacién, a
mocidade, esta a implicar a adultos e nenos nun acontecemento
festivo, porque esta festa é para todalas idades xa que hai diferen-
tes estilos de musica: folk, rock, corais, danza, etc.

Mesmo as e 0s nenos convértense en grandes protagonistas
deste festival... Chegada a primavera senten devezos por participar
nos certames de poesia, narracion e debuxo infantil, organizados
desde os centros de ensino para poder aspirar 6s premios que se
entregan desde o palco principal de Pardifias da man dos escrito-
res mais egrexios deste pais.

Cando se fai festa desde a base e non s6 porque esta a caer
unha folla mais do calendario ou contamos cunha subvencion...,
sacala adiante obriga a un exercicio de responsabilidade que tamén
€ un xeito de participacion como todo traballo en grupo, mesmo
para saber enfrontarse a problemas e incidencias imprevistas de
organizacion, seguridade, de coordinacion de actividades (a media
de participantes deste Festival ¢ de 10.000 persoas...).

FACER FESTA ENRAIZADOS NA MEMORIA COLECTIVA

Xermolos esta botando a andar unhas festas en que se
quere por en xogo ou arrincarlle o zume a toda a riqueza da natu-
reza, a historia, a arte, a creatividade do pobo, mesmo converten-
do en "espacios da memoria" lugares moi ligados afectivamente 4
memoria colectiva das comunidades e dos vecifos converténdoos
no substrato simboélico que toda festa enxerga para ser capaz de
aglutinar e provoca-la participacion dos cidadans.

Asi a "Festa dos vellos", na rectoral de Mariz, arredor do 13
de maio, ou a mais coniecida como "Festa das raices", arredor do 15
de agosto no Santuario de Bascuas, que Xermolos axudou a recu-
perar e converteu en Museo da Arte e Cultura Relixiosas. Unha
romaxe moi antiga que estaba a morrer e que agora esta a recibir
estes complexos vitaminicos novidosos para poder recuperala.

Esta en elaboracion unha terceira celebraciéon arredor do
adro da Igrexa de Santa Marina na que se quere representar na
tarde-noite do Venres Santo a Paixén de Xesus nun medio ateiga-
do de elementos naturais (arbores, rochas, monte, auga...) e arqui-
tectonicos (igrexa, palco, rectoral, fonte...). E un xeito de potenciar
festas estacionais que estan fenecendo; asi, nesta representacion
con toda a emocion e intensidade dunha celebracion festiva, vai
participa-lo pobo co seu xenio creativo dando pulo a unha tradi-
cion cristia de sempre que estaba a caer na rutina e na falla de
actualizacion para a xente do século XXI.

Con todo isto estamos a crear pobo:

— recuperando a historia, por exemplo as distintas reli-

Xions e a arte que se viviron en Bascuas e esta comarca
dende a época romana e antes;

— recuperando os oficios, xa que na rectoral de Mariz esta-
se a montar un museo de etnografia e dos oficios da
comarca: canteiros, cesteiros, oleiros, etc.

— recuperando o sentido de facer pobo; na rectoral de
Santa Marifa, que agora mesmo estd a restaurar esta
parroquia, estamos recollendo a historia da parroquia a
través de fotos, documentos antigos, etc.

E estamos a multiplica-las razons para facer festa nestas
parroquias rurais, ou mellor dito de recuperar con novos brios
celebracions seculares feridas de morte. Son mais ben festas cultu-
rais pero que tefien as caracteristicas destes acontecementos, iso si,
con engadidos novos: na igrexa romanica de Bascuas alternamos
musica clasica no seu interior co folk do Campo da Ermida. Na
rectoral de Mariz e no seu campo a festa esta centrada na musica
tradicional galega. Son novos tempos e espacios para facer festa
asumindo a memoria colectiva destas parroquias rurais.



